
shAntistavaH

ஶாந்திஸ்தவ:

॥ த்யாக³ராஜவிரசித:॥
ஸ்வாநந்த³மந்த³ஹஸிதாம் ஶிவவாமபா⁴கா³ம்

ப்⁴ரு’ங்கா³வலீகசப⁴ராகலிதேந்து³மௌலிம் ।
ஶ்யாமாம் விஶாலநயநாமதிகோமலாங்கீ³ம்

வந்தே³ஸ்மராரிமஹிலாம் வரதா³ம் ஶிவாக்²யாம் ॥ 1॥
காலதே³ஶகலநாவிவர்ஜிதா ஸ்வேச்ச²யைவ பு⁴வநாந்யஜீஜநத் ।
க்ரீட³தி ஸ்வயமநேகபூ⁴மிகா ஸா ஶிவாஹமிதி ஶாந்திமாஶ்ரயே ॥ 2॥
ஸ்வப்ரகாஶஶிவஶக்திரூபிணீ ஸர்வபூ⁴தஹ்ரு’த³யாப்³ஜஹம்ஸிகா ।
நிஷ்ப்ரகாரஸுக²சந்த்³ரசந்த்³ரிகா ஸா ஶிவாஹமிதி ஶாந்திமாஶ்ரயே ॥ 3॥
ஸர்வபூ⁴தஹ்ரு’த³யப்ரசோதி³கா ஶர்வவிஷ்ணுநிகி²லாத்மரூபிணீ ।
நிர்விகாரரஸரூபலக்ஷிதா ஸா ஶிவாஹமிதி ஶாந்திமாஶ்ரயே ॥ 4॥
யா பராதி³வசஸாமகோ³சரா ரூபநாமரஹிதா பரா வரா ।
யா த்ரயீப்ரமுக²மார்க³த³ர்ஶிநீ ஸா ஶிவாஹமிதி ஶாந்திமாஶ்ரயே ॥ 5॥
நிர்மமா நிகி²லலோகரக்ஷணீ கர்மகாண்ட³ப²லதா³நகாமது⁴க் ।
ஆப்தகாமதி⁴ஷணாத்மரூபிணீ ஸா ஶிவாஹமிதி ஶாந்திமாஶ்ரயே ॥ 6॥
பஞ்சகோஶக⁴நமுக்தசந்த்³ரிகா பஞ்சபூ⁴தஜட³விஶ்வதீ³பிகா ।
பஞ்சமூர்திரவபி³ந்து³நாயிகா ஸா ஶிவாஹமிதி ஶாந்திமாஶ்ரயே ॥ 7॥
சித்³விலாஸஜக³தே³கரூபிணீ ஹ்யஸ்திபா⁴திஸுக²ரூபஸத்தயா ।
ஷட்³விகாரரஹிதா நிராஶ்ரயா ஸா ஶிவாஹமிதி ஶாந்திமாஶ்ரயே ॥ 8॥
யாக³யோக³ஜபஹோமகர்மபி⁴ர்நைவ ஜாது பரமா ஹி லப்⁴யதே ।
ப்ரஜ்ஞயா ஸஹஜயைவ யாப்யதே ஸா ஶிவாஹமிதி ஶாந்திமாஶ்ரயே ॥ 9॥
ஜாக்³ரதா³தி³ஸமயேஷு வ்ரு’த்திஷு ப்⁴ராஜதே தநுஷு ஸர்வஸாக்ஷிணீ ।
ஸ்வர்ணவத் ஸகலபூ⁴ஷணேஷு யா ஸா ஶிவாஹமிதி ஶாந்திமாஶ்ரயே ॥ 10॥

ஶாந்திஸ்தவ:

நேதி நேதி நிக³மோக்திபோ³தி⁴தா ஜ்ஞாநிநாம் து ஹ்ரு’த³யே ஸதோ³ஜ்ஜ்வலா ।
பே⁴த³பா⁴வக³லநாத் ஸதா³த்மிகா ஸா ஶிவாஹமிதி ஶாந்திமாஶ்ரயே ॥ 11॥
பே⁴த³தோ ப⁴வதி பீ⁴ரிதி ஶ்ருதேர்யாந்தி தேந ரஹிதா யதே³கதாம் ।
ஆபகா³ஸ்து ஸரிதாமிவேஶ்வரே ஸா ஶிவாஹமிதி ஶாந்திமாஶ்ரயே ॥ 12॥
நாமரூபகுலத⁴ர்மவர்ஜிதா ஜந்மநாஶரஹிதா ஸத³வ்யயா ।
கல்பநாந்தஸமயேऽபி யா ஸ்தி²ரா ஸா ஶிவாஹமிதி ஶாந்திமாஶ்ரயே ॥ 13॥
கோடிகோடிஜநிபுண்யஸம்ஸ்க்ரு’த:ஸர்வகாமரஹிதோ ஜிதேந்த்³ரிய:
யாம் விபா⁴வ்ய பரிமுச்யதே ப⁴வாத் ஸா ஶிவாஹமிதி ஶாந்திமாஶ்ரயே ॥ 14॥
ஶாஸ்த்ரபாட²மநநைர்ந லப்⁴யதே தை⁴ர்யவீர்யநயத: பராக்ரமை: ।
கேவலம் கு³ருத்³ரு’ஶா ப்ரகாஶதே ஸா ஶிவாஹமிதி ஶாந்திமாஶ்ரயே ॥ 15॥
ப்ராணபு³த்³தி⁴ஹ்ரு’த³யாத்மஸாக்ஷிணீ ஸர்வயஜ்ஞபரித்ரு’ப்திகாமிநீ ।
ஜ்ஞாநபுஷ்பரஸபூஜிதாப⁴யா ஸா ஶிவாஹமிதி ஶாந்திமாஶ்ரயே ॥ 16॥
யத்ர நாஸ்தி நிகி²லம் சராசரம் ஹ்யேகரூபரஸவஸ்த்வபே⁴த³த: ।
நேஹ நேதி விதி⁴வாக்யசோதி³தா ஸா ஶிவாஹமிதி ஶாந்திமாஶ்ரயே ॥ 17॥
யா கு³ரூக்திஸுத⁴யா மநோமலே க்ஷாலிதே ஸபதி³ஸத்யசிந்மணி: ।
த்³யோததே ஸகலதீ⁴ப்ரபா⁴ஸுரா ஸா ஶிவாஹமிதி ஶாந்திமாஶ்ரயே ॥ 18॥
த³ஹ்யதே ந ஶிகி²நா ஸதா³வ்யயா ஸத்தயா த³ஹதி பாவகஸ்த்ரு’ணம் ।
ஶுஷ்யதே ந மருதாகி²லேஶ்வரீ ஸா ஶிவாஹமிதி ஶாந்திமாஶ்ரயே ॥ 19॥
ஸித்³த்⁴யஸாத்⁴யபரமந்த்ரவர்ஜிதா ஹ்யஷ்டஸித்³தி⁴பரஸித்³தி⁴பூ⁴மிகா ।
ஶுத்³த⁴சித்தபரமாம்ரு’தாத்மிகா ஸா ஶிவாஹமிதி ஶாந்திமாஶ்ரயே ॥ 20॥
தே³ஹமாநத³லிதஸ்ய யோகி³ந:ஸர்வதோऽபி பரிபூர்ணகாமதா ।
பா⁴தி யா பரமகு³ப்தரூபிணீ ஸா ஶிவாஹமிதி ஶாந்திமாஶ்ரயே ॥ 21॥
இந்த்³ரஜாலமித³மல்பகாலிகம் விஶ்வமேவமிதி நிஶ்சயாத்மந: ।
போ³த⁴ரூபத இஹைவ பா⁴தி யா ஸா ஶிவாஹமிதி ஶாந்திமாஶ்ரயே ॥ 22॥
விஶ்வயோநிரம்ரு’தாப⁴யாக்ஷரா நித்யத்ரு’ப்திரஜரா பராத்பரா ।
இத்த²மாக³மவசோபி⁴ரீட்³யதே ஸா ஶிவாஹமிதி ஶாந்திமாஶ்ரயே ॥ 23॥
ஸர்வதா³ஸமரஸாத்மரூபிணீ ஸர்வலோகஜநநீ ஹ்யரூபிணீ ।
ஶர்வந்ரு’த்யஸுக²ஸாக்ஷிணீ ச யா ஸா ஶிவாஹமிதி ஶாந்திமாஶ்ரயே ॥ 24॥

ஶாந்திஸ்தவ:

இந்த்³ரியார்த²ஸுக²போ³த⁴போ³தி⁴நீ சந்த்³ரபா⁴நுஶிகி²தீ³ப்திகாரிணீ ।
ப³ந்த⁴வர்க³ப⁴யமோஹமோசிநீ ஸா ஶிவாஹமிதி ஶாந்திமாஶ்ரயே ॥ 25॥
தே³ஹஜீவஜக³தீ³ஶபா³த⁴நே ஶிஷ்யதே ஸ்வயமநந்தரூபிணீ ।
வ்யாபிநீ ஜக³தி ஸந்ததம் ச யா ஸா ஶிவாஹமிதி ஶாந்திமாஶ்ரயே ॥ 26॥
ப்ராணப³ந்த⁴பரிஶுத்³த⁴சேதஸாம் நிர்விகல்பஸுக²ரூபிணீ ஸதா³ ।
சிந்மயீ ஸத³ஸதா³த்மிகா ச யா ஸா ஶிவாஹமிதி ஶாந்திமாஶ்ரயே ॥ 27॥
யத்ஸுகா²ப்³தி⁴லவலேஶநிவ்ரு’தா ப்³ரஹ்மவிஷ்ணுஸுரமாநவாத³ய: ।
ஸம்ப⁴வந்தி யுக³கல்பபே⁴த³த:ஸா ஶிவாஹமிதி ஶாந்திமாஶ்ரயே ॥ 28॥
ப்³ரஹ்மலோகத்ரு’ணமாநிநே ஸதா³ த்ரு’ப்திரூபபரஶாந்திதா³யிநீ ।
யோகி³நே ஸமரஸம் த³தா³தி யா ஸா ஶிவாஹமிதி ஶாந்திமாஶ்ரயே ॥ 29॥
ஸர்வமேகரஸமித்யுதே³தி யா நிர்மலா நிரவதி⁴ஶ்ச சேதஸி ।
தே³ஶிகேந்த்³ரபத³ப⁴க்தியோகி³ந:ஸா ஶிவாஹமிதி ஶாந்திமாஶ்ரயே ॥ 30॥
மாயிகஸ்ய ஜக³த:ஸ்தி²திர்யயா ஸ்வப்நகாலநக³ரீவ யோகி³ந: ।
பா⁴ஸதே நிஜஸுகை²கபோ⁴கி³ந:ஸா ஶிவாஹமிதி ஶாந்திமாஶ்ரயே ॥ 31॥
நிஸ்தரங்க³ஸுக²ஸிந்து⁴ரூபிணீம் யாமநுஸ்மரதி ப³ந்த⁴முக்தயே ।
ஶாந்திதா³ந்தித்⁴ரு’தியுக்தயோகி³ராட் ஸா ஶிவாஹமிதி ஶாந்திமாஶ்ரயே ॥ 32॥
பூ⁴தபா⁴விமதிவ்ரு’த்த்யபா⁴விகாம் வர்தமாநஸுக²வ்ரு’த்திபா⁴ஸிகாம் ।
யேऽநுஸந்த³த⁴தி நித்யமாத³ராத் ஸா ஶிவாஹமிதி ஶாந்திமாஶ்ரயே ॥ 33॥
பு³த்³தி⁴மோஹபடலே வ்யபோஹிதே ஶாணசக்ரநிக³மோக்தித:ஸ்வயம் ।
ப்ரஸ்பு²ரத்யவிரதம் ச சிந்மணி:ஸா ஶிவாஹமிதி ஶாந்திமாஶ்ரயே ॥ 34॥
நாஹமித்யந்ரு’தஜாட்³யபூ⁴மய:ஸச்சிதே³வ ஸகலாத்மபா⁴ஸக: ।
இத்த²மேகரஸரூபஶேமுஷீ ஸா ஶிவாஹமிதி ஶாந்திமாஶ்ரயே ॥ 35॥
வ்ரு’த்திஸந்தி⁴விலஸத்ஸ்வரூபிணீ ப்ரஜ்ஞயா ஹ்ரு’தி³ விபா⁴வ்யதே ஸதா³ ।
நித்யமுக்திஸுக²காங்க்ஷிணா த்³ரு’ட⁴ம் ஸா ஶிவாஹமிதி ஶாந்திமாஶ்ரயே ॥ 36॥
த்யாக³ராஜஸுக²ரூபிணீ பரம் யோகி³ராஜஹ்ரு’த³யோஜ்ஜ்வலா ஸதா³ ।
ஆக³மாத்³யகி²லமாநபோ³தி⁴தா ஸா ஶிவாஹமிதி ஶாந்திமாஶ்ரயே ॥ 37॥
ஶாந்திஸ்தவம் பட²தி நித்யமநந்யப⁴க்த்யா

யோ மாநவோ ப⁴வதி ஶங்கர ஏவ ஸாக்ஷாத் ।
ஸம்ஸாரது:³க²ப⁴யமோசநத³க்ஷகல்பம்

ஸ்வாத்மாபரோக்ஷகரணே கு³ருபாத³கல்பம் ॥ 38॥
இத்யாநந்த³நாத²பாத³பபத்³மோபஜீவிநா காஶ்யபகோ³த்ரோத்பந்நேநாந்த்⁴ரேண
த்யாக³ராஜநாம்நா விரசித: ஶாந்திஸ்தவ:ஸம்பூர்ண: ।

